
12. febrúar 2014

Athugasemdir við frumvarp til laga um opinber skjalasöfh -  Þingskjal 403. -  246. mál.

Skjalastjórar Stjómarráðs íslands fagna þvl að sett verði heildstæð löggjöf um opinber skjalasöfh og með 
henni sé kveðið skýrt á um hlutverk Þjóðskjalasafns og annarra skjalasafna sem taka við skjölum frá 
afhendingarskyldum aðilum. Hlutverk opinberra safna sem snýr að leiðbeiningum og reglum um 
skjalastjóm afhendingarskyldra aðila er nauðsynlegur þáttur, en gæta verður að því að um hvern 
skilaskyldan aðila kunna að gilda sérreglur sem snúa að myndun skjala, aðgangi að þeim, varðveislu og 
eyðingu.

I KAFLI

1. gr. M arkniið

Lagt er til að greinin verði svohljóðandi:

Marbnid laga þessara er aó tiyggja myndun, stjórn, vörslu og öiyggi opinberra skjala meö réttindi 
borgaranna, hag stjórnsýslwmar og varóveislu sögu islensku þjóóarinnar aó leióarljósi.

Með því að bæta við orðinu myndun, er náð yfir allan ILftíma skjals, frá myndun til frambúðar varðveislu 
eða fórgunar. Myndun skjala er grundvöllur skjalastjórnar. Samkvæmt frumvarpinu er opinberum 
skjalasöfnum falið að móta reglur og leiðbeina um skjalastjórn, ekki einungis skjalavörslu.

2. gr. Skilgreiningar

4. liður / skjalavarsla. Lagt er til að orðið myndun verði tekið út. Þá er lagt til að bætt verði inn orðinu 
varóveisla.

Lagt er til að 4. liður verði svohljóðandi:

ö ll atriói er lúta aó varóveislu og aógengi aó skjölum og öórum upplýsingum tiltekins skjalasafns hvort 
heldur er hjá ajhendingarskyldum aóila eóa hjá opinberu skjalasafni.

Hugtakið skjalastjórn er skv. ISO 15489 staðli um skjalastjórn notað yfir allt sem varðar skjöl, frá því þau 
verða til og þar til þeim er fargað eða komið fyrir í vörslu til framtíðar. Hugtakið skjalavarsla er ekki 
skilgreint í staðli um skjalastjórn. Orðið varsla vísar til geymslu, gæslu eða ábyrgðar. Lagt er til að orðið 
skjalavarsla eigi við um þann mikilvæga hluta skjalastjórnar sem snýr að varðveislu skjala til að tryggja 
að þau séu heil, upprunaleg og áreiðanieg heimild.

5. gr. Þ jóðskjalavörður

Lagt er til að 2. mgr. hljóði svo:

Hlutverk þjóóskjalavaróar er aó móta faglega stefnu á sviói opinberra skjalamáh. Hann stjórnar 
starfsemi og reksti i Þjóóskjalasafns Islands. Hann rœóur annaó starfslió þess og er í jyrisvarifyrir safitió.

Mikilvægt er að fagleg ábyrgð Þjóðskjalavarðar sé skýr, auk þess að hann beri ábyrgð á rekstri safhsins.



6. gr. Stjórnarnefnd

Lagt er til að einn stjórnarmanna verði tilnefndur af Félagi um skjalastjóm.

Félag um skjalastjórn hefur starfað í 25 ár og á hverju ári eru haldinn fjöldi fræðslufunda og/eða 
námskeiða. Innan Félags um skjalastjóm starfa flestir skjalastjórar og skjalaverðir landsins og þar er 
saman komin mesta reynsla a f skjalastjórn í einu félagi á landinu. Til hJiðsjónar má geta þess að skv. 
löguin um Landsbókasafn íslands -  Háskólabókasaöi nr. 142/2011 er einn stjómannanna þess tilnefhdur 
af Upplýsingu, félagi bókasafns og upplýsingafræða.

Skv. frumvarpinu eru stjómarmenn fyrst og fremst tilnefndir vir röðum þeirra sem þekkingu hafa á 
skjalavörslu. Þar sem opinberum skjalasöfnum er falið að setja reglur og leiðbeina um skjalastjóm þá er 
mikilvægt að þekking á henni sé innan stjórnar. Með hliðsjón af 19. gr. þar sern fram kemur að safnið 
skuli setja reglur um það hvemig skjalastjórn skuli hagað þá er eðlilegt að sérfræðingur í skjalastjóm eigi 
sæti í ráðgefandi nefnd.

7. gr. H lutverk Þjóðskjalnsafns íslands

Lagt er til að 3. liður verði svohljóðandi

3. setja reglur og leiÖbeiningar um varðveisht, grisjim og förgun skjala. Reglurnar skulu staðfestar a f  
ráðherra.

Grisjun er órjúfanlegur hluti góðrar skjalastjómar. Með vísan til 20. gr. er mikilvægt að Þjóðskjalasafn 
gefi út leiðbeiningar og kynni opinberlega allar ákvarðanir um grisjun skjala og rökstuðning fyrir þeim.

UI KAFLI

11. gr. Afheuclingarskyldir aðilar

1 11. gr. kemur fram að lögin gilda ekki um Alþingi og stofnanir þess. í skýringum kemur fram að 
skjalasöfn þjóðþinga annars staðar á Norðurlöndum falla ekki undir ríkisskjalasöfh viðkomandi landa og 
að norræn löggjöf sé skýr um sjálfstæða stöðu skjalasafha þinga. Sé skjalasafh Alþingis undanþegið 
afliendingai'skyldu til Þjóðskjalasafns þá þurfa lögin um opinber skjalasöfh að greina skýrt frá hlutverki 
AJþingis sem opinbers skjalasafns. Standi greinin óbreytt munu stofnanir sem heyra undir Alþingi skila 
gögnum til skjalasafns Alþingis.

IV KAFLI

19. gr. Skjalastjórn og skjalavarsla

Lagt er til að kafli IV heQist á textanum sem er í 2. mgr. 19. gr. og verði 18. gr. Greinin verði 
svohljóðandi:

Lagaleg skylda



Afhendingarskyldimi aóiluni skv. 11. gr. er skylt aó sb ’á inál sem koma til meðferdar hjá þeim, á 
kerfisbundinn hátt og varóveita málsgögn þannig aó þau séu aógengileg i samrœmi viö lög þessi og reglur 
sem settar eru samkvœmt þeim.

Þessi málsgrein, sem upphaflega var í upplýsingalögum, er sú eina sem kveður afdráttarlaust á um skyldu 
allra afhendingarskyldra aðila um skráningu erinda. Mikilvægt er að hún sé dregin skýrt fram og standi 
sem sjálfstæð grein.

Fyrir hönd skjalastjóra Stjómaráðs íslands

Edda Rúna Kristjánsdóttir, forsætisráðuneyti

Alexandra Þórlindsdóttir, innanríkisráðuneyti

Bima Kolbrún Gísladóttir, umhverfis- og auðlindaráðuneyti

Guðrún Birna Guðmundsdóttir, atvinnuvega- og nýsköpunarráðuneyti

Guðrún I. Svansdóttir, mennta- og menningamiálaráðuneyti

Halldóra Kristbergsdóttir, fjármála- og efnahagsráðuneyti

Kristín Ólafsdóttir, velferðarráðuneyti

Sigurður Þór Baldvinsson, utanríkisráðuneyti


